ՀԻՄՆԱՎՈՐՈՒՄ
«ԱՆՇԱՐԺ ԳՈՒՅՔ ԱՄՐԱՑՆԵԼՈՒ, ԱՆՇԱՐԺ ԳՈՒՅՔԸ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

   «Անշարժ գույք ամրացնելու, անշարժ գույքը հետ վերցնելու և ամրացնելու մասին» ՀՀ կառավարության որոշման նախագծի (այուհետ՝ Նախագիծ) ընդունումը պայմանավորված է Նախագծի 1-ին կետում նշված Երևանի Նոր Նորք վարչական շրջանի Միկոյան փողոցի 7 հասցեում գտնվող 3735.95 քառ. մետր ընդհանուր մակերեսով շինությունները և 1.326 հա հողամասը ՀՀ կադաստրի կոմիտեին ամրացնելու անհրաժեշտությամբ: Նախագիծը շրջանառության մեջ է դրվել քննարկումների արդյունքում, որով արձանագրվել է հետևյալը. Նախագծում նշված գույքը փաստացի օգտագործվում է Կադաստրի կոմիտեի կողմից, ընդորում նպատակները որոնց համար օգտագործվում և նախատեսվում է օգտագործել, այդ թվում՝ սերվերային համակարգ տեղադրելու համար, այլ գույք ընտրելու դեպքում կառաջանա լրացուցիչ ռեսուրսներ ծախսելու անհրաժեշտություն:

    Նախագծի 2-րդ կետով ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից հետ է վերցվում վերջինիս ամրացված Երևան քաղաքի, Կոմիտասի պողոտա 35/2 հասցեում գտնվող 9637.6 քառ. մետր ընդհանուր մակերեսով վարչական շենքը և 0.4052 հա հողամասը, այն ամրացնելով ՀՀ կադաստրի կոմիտեին: Երևան քաղաքի, Կոմիտասի պողոտա 35/2 հասցեում գտնվող վարչական շենքը ամբողջությամբ օգտագործվում է Կադաստրի կոմիտեի կառուցվածքային ստորաբաժանումների կողմից (Տեղեկատվական տեխնոլոգիաների, Գեոմատիկայի կենտրոնների, «Արաբկիր» սպասարկման գրասենյակի կողմից): 
   Նախագծի 2-րդ կետով նախատեսված Երևան քաղաքի, Կոմիտասի պողոտա 35/2 հասցեում գտնվող վարչական շենքի ամրացումը ՀՀ կադաստրի կոմիտեին պայմանավորված է ՀՀ կառավարության 2020 թվականի ապրիլի 9-ի N 530-Ն որոշմամբ «Գեոդեզիա և քարտեզագրություն» պետական ոչ առևտրային կազմակերպության լուծարմամբ: 

   ՀՀ կառավարության 2020 թվականի ապրիլի 9-ի ««Գեոդեզիա և քարտեզագրություն» պետական ոչ առևտրային կազմակերպությունը լուծարելու և ՀՀ կառավարության 2011 թվականի դեկտեմբերի 22-ի N 1853-Ն որոշումն ուժը կորցրած ճանաչելու մասին» N 530-Ն որոշման 3-րդ կետի 1-ին կետի «բ» պարբերությամբ սահմանվել է, որ կազմակերպության լուծարումից հետո՝ շարժական և անշարժ գույքն ամրացվում է Կադաստրի կոմիտեին: 
   ՀՀ կառավարության 2003 թվականի հուլիսի 23-ի N 987-Ն որոշման պահանջների համաձայն «Գեոդեզիա և քարտեզագրություն» պետական ոչ առևտրային կազմակերպությանն անժամկետ անհատույց օգտագործման իրավունքով տրամադրվել է Երևանի Կոմիտասի 35/2 հասցեում գտնվող վարչաարտադրական շենքի նկուղային և 1-5-րդ, 15-րդ, 16-րդ (տեխնիկական) հարկերը, շենքի պահպանման ու սպասարկման համար անհրաժեշտ 0.4052 հեկտար հողամասը, ինչպես նաև Երևանի Նորքի 5-րդ զանգվածի Միկոյան 7 հասցեում գտնվող արտադրական բազայի շենքերը, շինությունները և 1,326 հեկտար հողամասը` ՀՀ պետական գույքի կառավարման կոմիտեի հետ կնքված պայմանագրի համաձայն: Կազմակերպության լուծարումից հետո պետության կողմից անհատույց օգտագործման իրավունքով տրամադրված անշարժ գույքերը անցել են ՀՀ պետական գույքի կառավարման կոմիտեի տնօրինությանը: Հետևաբար առաջարկում ենք վերոնշյալ անշարժ գույքերը ամրացնել Կադաստրի կոմիտեին:
   «Անշարժ գույք ամրացնելու, անշարժ գույքը հետ վերցնելու և ամրացնելու մասին» ՀՀ կառավարության որոշման նախագծի ընդունումը ՀՀ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջացնում:

   Նախագիծը չի բխում Հայաստանի վերափոխման ռազմավարության 2050 փաստաթղթի պահանջներից: Նախագիծը ուղղակիորեն չի բխում Կադաստրի կոմիտեի կողմից իրականացվող որևէ ռազմավարությունից, այլ կոչված է ապահովելու Կադաստրի կոմիտեի ամենօրյա գործունեությունը, որը, իր հերթին, նպաստելու է Կոմիտեի կողմից իրագործվող բոլոր ծրագրերի և ռազմավարությունների կիրարկմանը:

   Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության ծրագիրը հաստատելու մասին» N 1363-Ա որոշման հավելվածով հաստատված 6-րդ բաժնի «6.7 Պետական գույքի արդյունավետ կառավարում» ենթաբաժնի պահանջներից:   
